
Gudikatur
AVV. JULIANA SCERRI FERRANTE

Seduta tal-Erbgha, 5 ta’ Gunju 2019

Talba Numru 317/2018SFJ

GO p.l.c. (C22334)
VS.
Kelly Kylie Spiteri (124696M)

It-Tribunal:

Ra I-Awviz tat-Talba ipprezentat fis-16 ta’ Lulju 2018 li permezz tieghu s-socjeta attrici talbet lil dan it-
Tribunal sabiex jiddikjara lill-konvenuta debitri¢i taghha fl-ammont ta’ elf, tmien mija, tnejn u tmenin Ewro
u tlettax-il ¢entezmu (€1,882.13¢) in konnessjoni mas-servizzi migbura fil-kont numru 40646292, bl-
ispejjez u d-drittijiet inkluzi dawk konnessi mal-ittra ufficjali numru 2227/2017 u bl-imghaxijiet legali mit-30
ta’ Awwissu 2017, li hija d-data tan-notifika tal-ittra ufficjali msemmija.

Ra li in sostenn tat-talba, is-socjeta attri¢i ipprezentat is-segwenti dokumenti:

Dokument A Statement datat 9 ta’ Jannar 2017 relattivament ghall-kont numru
40646292;
Dokument B1 GO Service Order Form datata 18 ta’ April 2016 relattivament ghall-kont

bin-numru 40646292;

Dokument B2 GO Service Order Form datata 18 ta’ April 2016 relattivament ghall-kont
bin-numru 40646292;

Dokument B3 Kopja ta’ Altered Certificate of Registration as a Result of Amalgamation
datat 31 ta’ Dicembru 2015 li jghid li fid-19 ta’ Dicembru 2015, is-socjeta
attrici b’amalgamazzjoni akkwistat lis-so¢jetd Mobisle Communications
Limited (C24655);

Dokument C Kopja tal-ittra uffi¢jali numru 2227/2017 (Qorti tal-Magistrati [Malta])
ipprezentata fit-22 ta’ Awwissu 2017 |i permezz taghha s-socjeta attrici
interpellat lill-konvenuta sabiex thallasha elf u tmien mija u tnejn u tmenin
¢entezmu u tlettax-il ¢entezmu (€1,882.13) relattivament ghas-servizzi
migbura fil-kont numru 40646292, liema ittra uffi¢jali giet innotifikata lill-
konvenuta, u dan skont riferta datata 25 ta’ Settembru 2017; u

Dokument D Estratt mir-Registru Elettorali li jikkonferma I-indirizz tal-konvenuta bhala
“Flat 6, Triq Xemxija, Block E, Marsa”.

Ra n-nota tas-socjeta attrici ipprezentata fis-27 ta Marzu 2019 |i permezz taghha s-socjeta attrici
ipprezentat kopja tal-pagna numru hdax (11) tal-gazzetta The Times of Malta tal-25 ta’ Marzu 2019,
fliema pagna hemm ippubblikat I-avviz relattiv sabiex tkun saret in-notifika permezz tal-pro¢edura tal-
pubblikazzjoni fgazzetta lokali.

Ra r-riferti datati 18 ta’ April 2019 li jindikaw li f'dik I-istess gurnata saret il-pro¢edura tan-notifika permezz
tal-affissjoni.

Ra li I-pro¢edura tal-pubblikazzjoni fil-Gazzetta tal-Gvern saret fl-edizzjoni ta’ dik il-gazzetta datata 18 ta’
April 2019 (a fol. 25 tal-process).

Ra li fis-seduta tad-29 ta’ April 2019, gie ivverbalizzat li ghalkemm in-notifika saret, it-terminu ghall-
prezentata tar-Risposta kien ghadu ghadde;.

Ra li fis-seduta tat-13 ta’ Mejju 2019, il-konvenuta, issa debitament innotifikata, giet imsejha tlett darbiet
izda ma dehritx.

Ra li xehdet Maryanne Camilleri, prodotta mis-soc¢jeta attrici in ezami, li xehdet li I-konvenuta kienet
debitri¢i tas-socjeta attri¢i fl-ammont u ghar-ragunijiet indikati fl-Avviz tat-Talba.

Ra li fis-seduta tal-5 ta’ Gunju 2019 il-konvenuta regghet ma dehritx u lanqas ipprezentat Risposta jew
sottomissjoni ohra kwalsiasi.

Ikkunsidra li I-kontumacja wahedha ma titgiesx bhala ammissjoni tat-talba tal-attur da parti tal-konvenut
izda kontestazzjoni tal-istess. Ghalkemm il-konvenut jibga’ kontumaci, dan ma ffissirx li huwa abbanduna
kull e¢¢ezzjoni li seta’ jaghmel fil-kawza u ammetta d-domandi. ll-gudikant ghandu jezamina jekk it-talba
hijiex gustifikata independentement mill-kontumacja tal-konvenut (ara Eenici Insurance Agency Limited
noe vs. Paul Stoner et deciza mill-Qorti tal-Appell [Inferjuri] fit-22 ta’ Novembru 2002). ll-prova bil-
kapitolu ghandha tigi evalwata u megjusa flimkien ma’ kull prova li tkun prodotta.

Ikkunsidra li l-istitut tal-kontumacja hu intiz biss sabiex irazzan |-atteggjament tal-kontumacja u disprezz
da parti ta’ min gie citat biex jersagq quddiem il-gorti (ara Kummissarju tal-Artijiet vs. John Curmi dec¢iza
mill-Prim’ Awla fil-31 ta’ Jannar 2003).

llli siccome ghalhekk il-kontumacja mhix ammissjoni izda oppozizzjoni, xorta wahda I-attur irid jipprova I-
allegazzjoni minnu vantata sabiex tirnexxi l-azzjoni tieghu (ara Carmel Schembri vs. Dorianne Zerafa
deciza mill-Prim’ Awla fit-12 ta’ Lulju 2001).

Jidhirlu it-Tribunal li t-talba tas-socjeta attrici giet sodisfacentement ippruvata oltre I-kontumacja tal-
konvenuta

Decide

Ghaldagstant, it-Tribunal jaqgta’ u jidde¢iedi din l-azzjoni billi jilga’ t-talba tas-soéjeta attrici u
konsegwentement jikkundanna lill-konvenuta thallas lis-socjeta attri¢i s-somma ta’ elf, tmien mija, tnejn u
tmenin Ewro u tlettax-il c¢entezmu (€1,882.13¢) bl-ispejjez kollha, inkluzi dawk tal-ittra uffi¢jali 2227/2017 u
bl-imghaxijiet legali mid-data tan-notifika pozittiva tal-ewwel interpellazzjoni.

AVV. JULIANA SCERRI FERRANTE
B.A., L.P., Mag. lur. (Int. Law), LL.D.
Gudikatur



